
1. [bookmark: 1._Introduction][bookmark: _Toc135382011]Réamhrá

1.1 Ceann de bhunphrionsabail eagraíochtaí na hearnála poiblí is ea úsáid cheart a bhaint as cistí poiblí. Aithníonn Bord Oideachais agus Oiliúna Lú & na Mí go bhfuil na fostaithe ionraic agus proifisiúnta agus go bhfuil calaois agus éilliú atá déanta ag mionlach beag go hiomlán do-ghlactha, toisc go mbíonn laghdú acmhainní dár ndaltaí, dóibh siúd atá faoi oiliúint agus dár bhfoghlaimeoirí, mar thoradh ag deireadh an lae.
Nuair nach n-úsáidtear na hacmhainní mar is ceart, téann sé i gcion ar chumas BOOLM torthaí oideachais agus oiliúna dár gcustaiméirí a fheabhsú.

1.2 Féadfaidh caolais nó éilliú tarlú go hinmheánach nó go seachtrach agus is féidir leis an bhfoireann, úsáideoirí seirbhísí, soláthraithe, conraitheoirí nó comhpháirtithe forbartha é a dhéanamh, ina n-aonar nó i gclaonpháirt le daoine eile.

1.3 Feidhmíonn an Beartas seo mar chuid de shraith beartas agus ba chóir é a léamh in éineacht le:
· Cód Iompair
· Beartas Nochta Cosanta
· Beartas bainistíochta riosca
· Acht um Eitic in Oifigí Poiblí 1995
· An tAcht um Chaighdeáin in Oifigí Poiblí, 2001
· Cód Cleachtais um Rialú BOOnna (clr 18/15)

Déanfar athbhreithniú ar an bpolasaí seo dhá uair sa bhliain ag an bhFeidhmeannach de réir dea-chleachtais nó i gcomhréir le hathruithe sa reachtaíocht agus treoir ó fhoinsí cosúil le hIniúchóireacht Inmheánach, an tArd-Reachtaire Cuntas agus Ciste agus Ranna maoinithe.
2. [bookmark: 2._Policy_statement][bookmark: _Toc135382012]Ráiteas Beartais


2.1 Tá an BOOLM tiomanta d' ardchaighdeáin maidir le seirbhísí a chur ar fáil agus le bainistíocht chistí poiblí a chuirtear de chúram air. Ag cloígh le prionsabail an ionracais, na hoibiachtúlachta agus na macántachta, tá BOOLM in éadan na calaoise agus an éillithe agus é i mbun oibre. Táthar ag súil leis go mbeadh gach ball foirne ar aon fhocal maidir leis an tiomantas seo. Lorgófar gach pionós oiriúnach le gearradh orthu siúd a gceaptar go raibh calaois nó éilliú déanta acu, lena n-áirítear pionóis choiriúla, shibhialta agus smachtaithe.

3. [bookmark: 3._Purpose][bookmark: _Toc135382013]Cuspóir

3.1 Is é cuspóir an bheartais seo ná cultúr a chur chun cinn a dhíspreagann gníomhaíocht chalaoiseach agus chun cosc agus aimsiú calaoise a éascú, chomh maith le forbairt nósanna imeachta a chabhródh le himscrúdú calaoise agus coireanna bainteacha, a chinnteoidh go ndéileáiltear le cásanna mar sin gan mhoill agus de réir mar is cuí. Tá sé mar aidhm ag an mbeartas seo treoir agus cabhair a chur ar fáil d'fhostaithe a d'fhéadfadh calaois nó éilliú a bhfuil amhras fúithi/faoi a aithint. Is í aidhm ghinearálta an bheartais ná:

· Feasacht agus tuiscint fhostaithe BOOLM a fheabhsú, is cuma cén post atá acu, faoin riosca a bhaineann le calaois nó éilliú laistigh den eagraíocht agus faoina neamh-inghlacthacht ina leith;
· Cabhrú le timpeallacht oscailte a chur chun cinn mar aon le cultúr agus timpeallacht ina mbraitheann na fostaithe compordach imní a chur in iúl go freagrach;
· Freagrachtaí BOOLM a leagan amach ó thaobh bactha, coisc, aimsithe agus fiosraithe na calaoise agus éillithe de;
· A chinntiú go gcuimseofar ar phionóis oiriúnacha i ndiaidh an imscrúdaithe, lena n-áirítear aon cheann nó gach ceann díobh seo a leanas:
· Ionchúiseamh coiriúil;
· Ionchúiseamh sibhialta;
· Gníomh smachtaithe;
· Aisghabháil shibhialta ar aon airgead a cailleadh mar thoradh ar chalaois.

3.2 Cuireann an beartas creat ar fáil chun déileáil le hamhras calaoise nó éillithe. Ní mór d'fhostaithe aon amhras calaoise nó éilithe a thuairisciú chomh luath agus a thugtar faoi deara í/é. Ní ghearrfaidh BOOLM aon phionós nó pionós a bhagair ar fhostaí a thuairiscíonn a amhras a bhfuil creideamh réasúnach acu ina leith. Beidh fostaí a thuairiscíonn amhras a bhfuil a fhios aige/aici a bheith bréagach nó ar cheart go mbeadh a fhios aige/aici a bheith bréagach, faoi réir imscrúdaithe agus d’fhéadfadh gníomh smachtaithe a bheith mar thoradh air.

3.3 Ní mór do gach fostaí comhoibriú le BOOLM agus comhlachtaí reachtúla ábhartha eile chun díothú calaoise agus éillithe a éascú agus:

· Eolas agus faisnéis a sholáthar
· Comhoibriú leis na fiosrúcháin, agus
· Déanamh de réir an pholasaí seo.

4. [bookmark: 4._Scope][bookmark: _Toc135382014]Scóip

4.1 Baineann an polasaí seo le gach fostaí BOOLM.


5. Sainmhínithe ar Chalaois agus Éilliú

5.1 Baintear úsáid as an téarma calaois chun cur síos a dhéanamh ar ghníomhartha cosúil le cealgaireacht, breabaireacht, brionnú, sracadh, éilliú, gadaíocht, comhcheilg, cúigleáil, cúbláil, uiríoll bréige, fíricí ábhartha a cheilt agus claonpháirteachas.

5.2 Is ionann calaois agus úsáid a bhaint as cealgaireacht agus é i gceist agat buntáiste a bhaint amach, dualgas a sheachaint nó le bheith mar chúis caillteanais do pháirtí eile. Is é an gníomh coiriúil ná an iarracht tabhairt faoi chealgaireacht agus caitear le hiarracht calaois a bhaint amach chomh dáiríre agus a chaitear le calaois a rinneadh.

5.3 Sainmhínítear éilliú go ginearálta mar thairiscint nó glacadh le dreasachtaí, bronntanais, fabhair, íocaíocht nó sochar comhchineáil a d’fhéadfadh tionchar a bheith aige ar ghníomh aon duine. Ní fhéadfaidh an duine éillitheach tairbhe dhíreach a bhaint as a gcuid gníomhartha; d’fhéadfadh go mbeadh feidhm á baint aige/aici as a stádas go míréasúnta chun buntáiste éigin a thabhairt do dhuine eile, áfach.

5.4 Is éard atá i gceist le calaois ríomhaireachta ná nuair a úsáideadh trealamh teicneolaíochta faisnéise chun cláir nó sonraí a ionramháil go mímhacánta (mar shampla, trí thaifid a athrú, a chur in ionad nó a scriosadh, nó taifid bhréagacha a chruthú), nó sa chás go raibh úsáid chórais TF ina chúinse ábhartha chun calaois a dhéanamh. Tá gadaíocht nó úsáid chalaoiseach a bhaineann le ham ríomhaire agus acmhainní ríomhaireachta san áireamh sa sainmhíniú seo.


6. [bookmark: 6._Roles_and_Responsibilities][bookmark: _Toc135382015]Róil agus Freagrachtaí

6.1 [bookmark: 6.1_Chief_Executive]Príomhfheidhmeannach

6.1.1 Tá freagracht iomlán ar an bPríomhfheidhmeannach (PF) as na cistí a fhágtar faoi chúram BOOLM. Cinnteoidh an PF go bhfuil polasaithe agus nósanna imeachta dóthanacha i bhfeidhm chun BOOLM a chosaint ar chalaois agus éilliú.

6.1.2 Tuairisceoidh an PF don Choiste Iniúchóireachta, don Aonad Iniúchóireachta Inmheánach agus don ARC&C chomh luath agus is féidir má bhíonn cúis aige/aici le bheith in amhras gur tharla aon mhíleithreasú ar an airgead ar bhfuil sé/sí ina Oifigeach Cuntasaíochta ina leith, nó aon chomhshó nó míleithreasú maoine an Bhoird.

6.1.3 Ordóidh an PF, más cuí, go gcuirfear na Gardaí ar an eolas faoi.

6.2 [bookmark: 6.2_Line_Managers][bookmark: _Toc135382016]Bainisteoirí Líne

6.2.1 Tá gach bainisteoir freagrach go príomha as a chinntiú go gcloítear le polasaithe, nósanna imeachta agus próisis laistigh dá réimsí oibre.

6.2.2 Ba chóir do bhainisteoirí a chinntiú go bhfuil gach fostaí laistigh dá réimse feasach ar rioscaí a ghabhann le calaois agus éilliú agus go dtuigeann siad tábhacht BOOLM a chosaint uirthi/air. Ba chóir dóibh a bheith san airdeall ar eachtraí neamhghnácha nó idirbhearta a d'fhéadfadh a bheith ina gcomharthaí ar an gcalaois nó ar an éilliú.

6.2.3 Tá an fhreagracht ar na bainisteoirí líne ar gach leibhéal as a chinntiú go bhfuil córas dóthanach rialaithe inmheánach ann laistigh dá réimsí freagrachta agus go n-oibríonn an córas go héifeachtach. Mar chuid den fhreagracht sin, ní mór do bhainisteoirí líne:

· Fostaithe BOOLM a chur ar an eolas faoin mbeartas seo agus faoin gCód Iompair mar chuid dá bpróiseas ionduchtaithe;
· a chinntiú go gcuirfear gach fostaí a bhfuil siad freagrach astu ar an eolas faoi riachtanais an pholasaí seo;
· rioscaí a mheasúnú a bhfuil córais, oibríochtaí agus nósanna imeachta gan cosaint orthu;
· rialuithe éifeachtacha a fhorbairt agus a choinneáil chun calaois nó éilliú a chosc agus a bhrath. Caithfidh róil agus freagrachtaí soiléire, seiceálacha maoirseachta, agus scaradh dualgas a bheith san áireamh anseo;
· a chinntiú go gcomhlíontar rialuithe ina réimsí freagrachta
· a chinntiú go dtarlaíonn scagadh réamhfhostaíochta, ionduchtú agus oiliúint rialta d'fhostaithe a bhfuil ról acu sa chóras rialaithe inmheánach agus a chinntiú go dtreisítear agus go ndírítear aird ar a bhfreagrachtaí go rialta
· cultúr frithchalaoise agus éillithe a spreagadh i measc na foirne.

Féadfaidh bainisteoirí líne comhairle a lorg ón Stiúrthóir Eagraíochta, Tacaíochta agus Forbartha (SETF) maidir leis na freagrachtaí sin a chomhlíonadh.

6.2.4 Ní mór aird a thabhairt ar gach tuairisc ina bhfuil amhras ann go ndearnadh calaois nó éilliú. Ba cheart don bhainisteoir líne na céimeanna seo a leanas a leanúint má chuireann ball foirne é/í ar an eolas faoi chalaois nó éilliú a d'fhéadfadh a bheith ann:
· gníomhú go gasta chun caillteanas a íoslaghdú.
· cuimhnigh nach bhfuil ann ach líomhain go dtí go nochtfar toradh an imscrúdaithe.
· aon fhianaise a chaomhnú agus í a aistriú go suíomh sábháilte más indéanta.
· An SETF a chur ar an eolas, a thabharfaidh comhairle maidir leis an gcur chuige agus an próiseas imscrúdaithe is oiriúnaí.
· a chinntiú go ndéantar imscrúdú docht agus sciobtha agus tuairisc a thabhairt láithreach ar na torthaí don SETF.
· Más cuí, dul chun cinn na ceiste a chuir in iúl don duine a léirigh an imní faoin scéal.


6.3 [bookmark: 6.3_Employees][bookmark: _Toc135382017]Fostaithe

6.3.1 Tá freagracht ar gach fostaí:
· A gcuid dualgas a chomhlíonadh, ag tabhairt aird mar is cuí ar reachtaíocht agus/nó rialacháin ábhartha agus ar bheartais agus nósanna imeachta BOOLM;
· A bheith feasach ó thaobh rioscaí calaoise agus éillithe de agus tábhacht BOOLM a chosaint orthu a thuiscint;
· A chinntiú go gcosnaítear cistí poiblí/sócmhainní a fágadh faoina gcúram.
· A bheith san airdeall go bhféadfadh imeachtaí nó idirbhearta neamhghnácha a bheith ina gcomharthaí ar an gcalaois nó an éilliú
· An bainisteoir líne a chur ar an eolas faoi bhronntanais/fáilteachas a thairgtear de réir chód iompair BOOLM;
· An bainisteoir líne a chur ar an eolas faoi ábhair spéise eile a d'fhéadfadh teacht salach ar a gcuid dualgas nó cur isteach orthu i gcomhréir le Cód iompair BOOLM
· An bainisteoir líne a chur ar a airdeall faoi laigí sa chóras rialaithe;
· An bainisteoir líne nó an duine cuí a chur ar a airdeall i gcomhréir leis an mBeartas Frithchalaoise má mheasann siad go ndearnadh calaois nó éilliú nó go bhfuil sí/sé ar tí tarlú.
· Comhoibriú le haon fhiosrúchán a d'fhéadfadh teacht chun cinn i leith calaoise agus éillithe nó aon amhras go ndearnadh calaois nó éilliú.


6.4 [bookmark: 6.4_Internal_Audit][bookmark: _Toc135382018]Iniúchadh Inmheánach

6.4.1 Déanann an tAonad Iniúchóireachta Inmheánaí clár iniúchtaí bunaithe ar rioscaí chun cinnteacht neamhspleách a chur ar fáil faoi leordhóthanacht na gcóras a ghabhann le rialuithe inmheánach a bhunaigh an bhainistíocht, lena n-áirítear rialuithe chun calaois agus éilliú a chosc agus a bhraith. Cuireann cláir iniúchtaí an fhéidearthacht calaoise agus éillithe san áireamh ach ní féidir a dhearbhú go mbraitear i gcónaí í/é. Cuirtear na hiniúchtaí a dhéanann an tAonad Iniúchóireachta Inmheánaí in ord tosaíochta chun na leibhéil riosca a d'fhéadfadh a bheith ann don eagraíocht a léiriú agus braithfidh minicíocht na n-iniúchtaí ar na hacmhainní atá ar fáil don Aonad Iniúchóireachta Inmheánaí.

6.4.2 I gcás ina bhfuil amhras ag an mbainistíocht faoi chalaois nó faoi éilliú nó má bhraitear iad, is féidir leis an Aonad Iniúchóireachta Inmheánaí:

· Treoir a thabhairt don bhainistíocht faoi stiúradh na n-imscrúduithe;
· Treoir a thabhairt faoi acmhainní fóiréinseacha agus TF nó iad a chur ar fáil nuair is gá i gcásanna níos casta;
· Cabhrú le meastóireacht a dhéanamh ar cé acu an bhfuil calaois nó éilliú a aithníodh i gcásanna sonracha ina riosca córasach don BOOLM.

6.4.3 Tuairiscíonn an tAonad Iniúchóireachta Inmheánaí don Choiste Iniúchóireachta ar tarlú calaoise agus éillithe, agus tugann sé treoir don bhainistíocht maidir le ceisteanna rialaithe chun rioscaí a mhaolú.


6.5 [bookmark: 6.5_Human_Resources][bookmark: _Toc135382019]Acmhainní Daonna

6.5.1 Eochairbheart coisctheach chun calaois agus éilliú a dhíspreagadh is ea céimeanna éifeachtacha a ghlacadh ag an gcéim earcaíochta chun taifead na bhfostaithe féideartha chomh fada siar agus is féidir a bhunú ó thaobh a gcomhréireachta agus a macántachta de.

6.5.2 Beidh ar Acmhainní Daonna:

· tabhairt faoi ghrinnfhiosrúchán slándála na foirne.
· dearbhú ó bhainisteoirí líne a iarraidh maidir le críochnú sásúil na tréimhse phromhaidh dá bhfoireann.
· rialacha iompair oiriúnacha a eisiúint.
· cabhrú le bainisteoirí líne le cur i bhfeidhm agus le feidhmiú Nós Imeachta Smachta BOOLM nuair is gá.
· a chinntiú go gcuimsítear polasaithe fostaíochta, lena n-áirítear iad siúd a bhaineann le calaois/éilliú agus treoir chuí maidir le húsáid na teicneolaíochta, i gcláir ionduchtaithe d'fhostaithe ag gach leibhéal.
· an t-eolas is déanaí maidir leis seo agus le polasaithe fostaíochta ábhartha a sholáthar, lena n-áitítear cóid iompair.


7. [bookmark: 7._Employee_Support][bookmark: _Toc135382020]Tacaíocht d'Fhostaithe

Níl sé neamhchoitianta go mothaíonn fostaithe anacrach nó trína chéile agus iad ag éascú nó ag comhoibriú le hábhair dheacra ar nós amhras faoi chalaois nó éilliú san áit oibre. Soláthraíonn an tSeirbhís Cúnaimh d’Fhostaithe tacaíocht agus comhairleoireacht rúnda mar aon le seirbhís atreorúcháin do gach fostaí a bhfuil deacrachtaí pearsanta nó deacrachtaí a bhaineann leis an obair aige/aici. Is seirbhís rúnda í seo a sholáthraíonn comhairleoirí oilte a bhfuil taithí acu agus atá cáilithe go gairmiúil agus a chloínn le cóid iompair na gcomhlachas gairmiúil lena mbaineann siad. Tá sonraí teagmhála ar fáil ó Acmhainní Daonna.





8. [bookmark: 8._Summary_guide_for_employees][bookmark: _Toc135382021] Treoir achomaire d’ fhostaithe

	BA CHEART
	NÍ CHEART

	Nóta a dhéanamh de do chuid imní: déan taifead de shonraí ar nós do chuid imní, ainmneacha, dátaí, uaireanta, sonraí faoi chomhráite agus finnéithe a d'fhéadfadh a bheith ann.

Fianaise a choinneáil: coinnigh aon fhianaise a d'fhéadfadh a bheith scriosta, nó déan nóta di agus cuir do bhainisteoir líne ar an eolas fúithi.

D'amhras a thuairisciú: do do bhainisteoir líne nó don duine cuí i gcomhréir leis an mbeartais Frithchalaoise
	Aghaidh a thabhairt ar an duine a bhfuil amhras faoi/fúithi nó imní a léiriú d'aon duine taobh amuigh dóibh siúd nach bhfuil údaraithe.
Ná déan iarracht riamh duine amhrasta a cheistiú tú féin - d'fhéadfadh é seo an calaoiseoir a chur ar a (h)airdeall nó duine neamhchiontach a chúiseamh.

Iarracht a dhéanamh an cás a fhiosrú nó dul i dteagmháil leis na Gardaí go díreach. Ná déan iarracht riamh fianaise a bhailiú ach amháin má tá sé ar tí a bheith scriosta. Ní mór nósanna imeachta dlíthiúla a chur san áireamh le fianaise a bhailiú ionas go mbeidh sí úsáideach.

Eagla a bheith ort faoi do chuid imní a chur in iúl.
Sa chás go bhfuil fíor-amhras ort go bhfuil calaois nó éilliú ag tarlú, tá sé de dhualgas ort í/é a thuairisciú.

9. [bookmark: 9._Implementation_Plan][bookmark: _Toc135382022]Plean Feidhmithe

9.1 Cuirfear an doiciméad seo ar fáil do gach fostaí trína dháileadh ar ardbhainisteoirí.

9.2 Cuirfear an doiciméad seo ar fáil do gach fostaí trí thairseach comhphointe BOOLM.

9.3 Tá treoir maidir leis an doiciméad seo ar fáil ón rannóg Acmhainní Daonna, Seirbhísí Oideachas Corparáideach (SOC) agus Airgeadais.


10. [bookmark: 10._Monitoring][bookmark: _Toc135382023]Monatóireacht

10.1 Déanfaidh Acmhainní Daonna monatóireacht ar fheasacht agus ar chomhlíonadh na nósanna imeachta atá leagtha síos sa doiciméad seo, mar aon le haon athbhreithnithe neamhspleácha ón tAonad Iniúchóireachta Inmheánaí go tréimhsiúil.

10.2 Tá an Ceannasaí SOC freagrach as an doiciméad seo a leasú agus a uasdátú.

11. [bookmark: _Toc135382024]Athbhreithniú

	Uimhir Thagartha an Doiciméid
	27


	Uimhir Athbhreithnithe
	1


	Doiciméad arna rinneadh Athbhreithniú ag
	Tacaíocht agus Forbairt Eagraíochtaí

	Dáta Athbhreithnithe
	An 21ú Feabhra 2023

	Dáta Ráiteas Beartais Bunaidh (Leagan 1)
	Bealtaine 2018


	Dátaí Athbhreithnithe Roimhe Seo
	N/B


	An Chéad Dáta Athbhreithnithe Eile
	Feabhra 2024

